
Олий таълим муассасалари талабалари ўртасида «Заковат» интеллектуал 
ўйини доирасида ўтказилган меҳнат ҳуқуқларига бағишланган 

«Талабалар кубоги-2018» турнирининг 
НИЗОМИ 

 
Кириш 

«Талабалар кубоги-2018» турнири – жамоавий мусобақа бўлиб, унда жамоалар 
белгиланган вақт доирасида мантиқий саволларга жавоб бериш бўйича 
мусобақалашади. Ўйин давомида жамоаларнинг мақсади рақибларга қараганда 
кўпроқ саволларга жавоб беришдир. 
Турнир ташкилотчилари: Жаҳон банки, Халқаро меҳнат ташкилоти,  
Олий ва ўрта махсус таълим вазирлиги, Касаба уюшмалари Федерацияси, 
«Заковат» интеллектуал клуби. 
 

I. Турнирда иштирок этувчи жамоалар 
1.1. Турнирда ўз аризасини топширган ва 7 нафардан иборат (6 нафар асосий,  
1 нафар захира) таркибдаги барча олий таълим муассасалари иштирок этиши 
мумкин.  
1.2. Турнирда университетлар, институтлар, академиялар, уларнинг бошқа 
ҳудуддаги филиаллари ҳамда Ўзбекистон Республикасида расман рўйхатдан 
ўтган хорижий ОТМлар филиалларининг жамоалари иштирок этиши мумкин. 
1.3. Турнирда иштирок этишни истаган ОТМлар жорий йилнинг 24 октябрь 
санасига қадар ташкилий қўмита номига ариза ҳамда жамоа таркиби ва жамоа 
мураббийи ҳақидаги маълумотларни (1-илова) zakovatturniri@gmail.com 
электрон манзилига юборишлари лозим. 
1.4. Ариза ва жамоалар таркиби ректор ёки проректор томонидан имзолаган 
ҳамда муҳр билан тасдиқланган кўринишда PDF форматида юборилиши лозим. 
Файл номи ҳамда хат мавзусига ОТМ номи кўрсатилиши керак. 
1.5. Жамоа таркибига киритилган талабаларнинг ҳақиқатдан айни шу ОТМда 
таҳсил олиши ОТМ маъмурияти томонидан кафолатланиши лозим. Агар жамоа 
таркибига киритилган иштирокчи ушбу ОТМ талабаси эмаслиги маълум бўлса, 
унда жамоа турнирдан четлатилади. 
1.6 Жамоа таркибига босқичидан қатъи назар бакалавриатнинг кундузги 
шаклида ҳамда магистратурада таҳсил олаётган талабалар киритилиши мумкин. 
1.7. Жамоа аъзолари турнирда иштирок этиш учун паспорти (ёки нусхаси) 
ҳамда талабалик гувоҳномасини (ёки унинг ўрнини босувчи бошқа ҳужжат) 
бевосита ташкилий қўмитага кўрсатиши шарт. Ушбу ҳужжатлар тақдим 
этилмаса, иштирокчи турнирга қўйилмайди. 
1.8. Турнир давомида жамоанинг асосий таркибида кўпи билан 6 нафар, камида 
5 нафар иштирокчи қатнашиши мумкин. Ҳар бир тур якунлангач, жамоа 

аъзолари ўзгартирилиши мумкин. Бу ҳақида ташкилий қўмитани огоҳлантириш 
лозим. 
1.9. Жамоаларнинг асосий таркибида бир пайтда 2 нафардан ортиқ 
профессионал билимдонлар иштирок этишига йўл қўйилмайди. Профессионал 
билимдон деганда, охирги 3 йил ичида “Заковат” интеллектуал кўрсатувининг 
экран ўйинларида иштирок этган билимдонлар тушунилади. 
1.10. Минтақавий саралаш босқичидан муваффақиятли ўтиб, Республика 
босқичига йўл олган жамоалар ўз таркибини ўзгартиришлари мумкин. Бу 
ҳақида ташкилий қўмитани zakovatturniri@gmail.com электрон манзилига хабар 
юбориш орқали огоҳлантириш лозим бўлади. 
 

II. Турнирни ўтказиш тартиби 
2.1. Турнир 2 босқичда ўтказилади: 
1-босқич – минтақавий саралаш босқичи; 
2-босқич – Республика босқичи. 
2.2. Минтақавий саралаш босқичида республика бўйлаб 4 та минтақа доирасида 
жамоалар ўзаро куч синашади. Булар қуйидагилар: 
1-минтақа – Самарқанд, Қашқадарё, Сурхондарё, Жиззах вилоятлари 
жамоалари; 
2-минтақа – Қорақалпоғистон Республикаси, Бухоро, Навоий ва Хоразм 
вилоятлари жамоалари; 
3-минтақа – Фарғона, Андижон, Наманган вилоятлари жамоалари; 
4-минтақа – Тошкент шаҳри, Сирдарё ҳамда Тошкент вилоятлари жамоалари. 
2.3. Тошкент минтақасида ўтказилган саралаш босқичида дастлабки 6 та ўрин, 
қолган ҳар бир минтақавий саралаш босқичида дастлабки 3 та ўринни эгаллаган 
жамоалар республика босқичига йўлланмани қўлга киритади. 
2.4. Республика босқичи Тошкент шаҳрида бўлиб ўтади ва унда 15 та жамоа 
иштирок этади. 
2.5. Турнир ўтиш саналари ва жойи 2-иловага мувофиқ, жамоаларнинг турнир 
ўтадиган шаҳарга келиб-кетиш жадваллари эса 3-иловага мувофиқ 
белгиланади. 
 

III. Савол-жавоб жараёни 
3.1. Жамоаларга минтақавий саралаш босқичида саралаш босқичида жами  
36 та савол (12 та саволдан 3 та тур), республика босқичида жами 45 та савол 
(15 тадан 3 та тур) берилади. 
3.2. Саволлар ўзбек тилида, мантиқий мазмунга эга, “Нима? Қаерда? Қачон?” 
ўйинларининг халқаро стандартларига жавоб берадиган кўринишда бўлади. 
Саволлар орасидан меҳнат муносабатларига оид мантиқий саволлар ҳам ўрин 
эгаллайди. 

3.3. Жамоаларга бир пайтда бир хил савол берилади, жамоалар ўз жавобларини 
махсус жавоб бланкаларига ёзиб беришлари лозим бўлади. Махсус жавоб 
бланкининг юқори қисмида албатта жамоа номи, тур ва савол рақами 
кўрсатилиши керак. Ушбу маълумотлар ҳамда жамоанинг жавоб варианти 
махсус жавоб бланкнинг бир томонида бўлиши керак. 
3.4. Ҳар бир саволни ўйлаш учун 1 дақиқа вақт берилади. Бошловчи 50 сония 
бўлганда вақт тугашига 10 сония қолгани ҳақида огоҳлантиради. 
3.5. 1 дақиқа вақт тугагач, жамоалар ўз жавобларини махсус жавоб бланкларига 
ёзишлари учун яна қўшимча 10 сония берилади. Бунда бошловчи 10 дан 1 гача 
овоз чиқариб санайди. 
3.6. Жамоалар савол берилиб, “вақт кетди” ишораси билдирилган сўнг жами  
1 дақиқаю 10 сония ичида жавоб вариантларини ёзиб, махсус жавоб бланкни 
баланд кўтарган ҳолда туришлари лозим. 
3.7. Жамоаларнинг жавоб вариантлари олдиндан махсус тайинланган 
секундантлар томонидан йиғиб олинади ва ҳисоб-комиссиясига топширилади. 
Жавоб бланкларини жамоа аъзолари томонидан мустақил олиб келинишига йўл 
қўйилмайди. 
3.8. Ўз вақтида жавоб бланкини кўтаришга улгурмаган жамоанинг жавоби 
қабул қилинмайди. Бунда жамоанинг жавоби гарчи тўғри бўлса ҳам, очко 
берилмайди. Кечиккан жамоанинг жавоб бланкига кечикканлиги тўғрисида 
махсус белги қўйилади. 
3.9. Жавоб варианти тушунарли ҳусниҳат билан ёзилган бўлиши ва аниқ 
жавобни кўзлаши лозим. Мантиқий тугалланмаган жавоб варианти қабул 
қилинмайди. 
3.10. Жавоб бланкида фақат 1 та жавоб варианти акс этиши лозим. Икки ёки 
ундан ортиқ вариант ёзилган жавоб вариантлари, гарчи улардан бири тўғри 
бўлса ҳам, қабул қилинмайди ва жамоага очко берилмайди. 
3.11. Устига чизилган, устидан бўялган ёки қавсга олинган жавоб вариантлари 
ҳисобга олинмайди. Масалан, саволнинг тўғри жавоби “Қулф ва калит” дейлик. 
Бундай вазиятда жамоа жавоб бланкига “қулф” сўзини ёзди ва қавс ичида 
“(калит)” дея қўшиб қўйди. Бундай ҳолатда жамоанинг жавоби аниқ жавоб 
сифатида қабул қилинмайди ва очко берилмайди. 
3.12. Жамоалар турнир давомида қўшимча манбалардан (телефон, планшет, 
шпаргалка ва ҳ.к.) фойдаланиши тақиқланади. Кузатувчилар томонидан бундай 
ҳолат аниқланган тақдирда жамоа аъзолари тўлиқ таркиби билан турнирдан 
четлатилади ва уларнинг барча очколари бекор қилинади. 
3.13. Жамоа аъзолари саволларга жавоб излаш жараёнида уларга четда турган 
томошабинлар ёки бошқа шахслар томонидан жавоб вариантларини айтиш 
қатъиян тақиқланади. Кузатувчилар томонидан бундай ҳолат аниқланган 
тақдирда жавоб вариантини айтишга уринган томошабин турнир ўтаётган бино 
ҳудудидан чиқариб юборилади, жавоб варианти айтилган жамоанинг эса ушбу 
савол учун берган жавоби қабул қилинмайди. 

3.14. Савол-жавоблар ўйналаётган жараёнда жамоа аъзоларининг ўрнидан 
туриши, жой алмашиши, бошқа жамоа вакиллари ёки бошқа шахслар билан 
гаплашиши, баланд овозда, бошқаларга халақит берадиган даражада шовқин 
қилиши ва ўйин жараёнига оид бўлмаган бошқа хатти-ҳаракатлар қилиши 
тақиқланади, фавқулодда ҳолатлар бундан мустасно. Бундай ҳолат аниқланган 
тақдирда жамоага огоҳлантириш берилиши ёки 1 очкодан 3 очкогача жарима 
очкоси ушлаб қолиниши мумкин. Агар огоҳлантириш ва жарима очколаридан 
кейин ҳам ушбу ҳолат такрорланаверса, жамоа турнирдан четлатилади ва 
уларнинг барча очколари бекор қилинади. 
 

IV. Ғолибни аниқлаш тартиби 
4.1. Ҳар бир саволга бир очкодан берилади. Турнирда энг кўп очко олган 
жамоалар ғолиб сифатида топилади. Бунда жамоаларнинг апелляция 
натижасида олган очколари ҳам инобатга олинади. 
4.2. Агар совринли ўринлар учун икки ёки ундан ортиқ жамоалар бир хил очко 
олса, унда улар ўртасида биринчи тўғри/нотўғри жавобгача қўшимча саволлар 
берилади. Совринли ўринларга даъвогарлик қилмайдиган бир нечта жамоалар 
ўртасида қўшимча ўйин ўтказилмайди. 
 

V. Апелляция тартиби 
5.1. Турнирда юзага келадиган баҳсли вазиятларни ҳал қилиш учун Апелляция 
ҳайъати (кейинги ўринларда – АҲ)  ташкил этилади. 
5.2 Турнир якунида жамоалар натижалари эълон қилингач жамоалар АҲга 
мурожаат билан чиқиши мумкин. Турлар ўртасида ёки турнир давомида 
апелляция беришга йўл қўйилмайди. 
5.3. Қуйидаги мазмундаги апелляциялар қабул қилинади: 
1) жавобни тўғри деб ҳисоблаш бўйича апелляция – жамоанинг ҳисоб 
комиссияси очко бермаган савол(лар)га берган жавобини ҳисоблаш учун 
қилган мурожаати; 
2) саволни нотўғри деб ҳисоблаш бўйича апелляция – жамоанинг савол матнида 
ёки жавобида фактик хатолар борлиги учун саволни ҳисобдан чиқариш 
тўғрисида қилган мурожаати. 
Бошқа мазмунда берилган апелляциялар (масалан, бошқа жамоаларнинг 
жавобини ҳисоблаш ёки ҳисобламаслик бўйича) қабул қилинмайди. 
5.4. Апелляциялар фақат жамоа сардорлари томонидан 4-иловада кўрсатилган 
ариза асосида ёзма равишда берилади. Ариза матни ташкилий қўмита 
томонидан талаб қилинган жамоаларга тарқатилади. 
5.5. Тур ўрталарида ҳамда турнир якунлангач экранда жамоаларнинг барча 
натижалари эълон қилинади. Шунга кўра, жамоа сардорлари айнан қайси 
турнинг қайси саволига берилган жавоб варианти қабул қилинмаганлигини 
аризасида аниқ кўрсатиб, мурожаат қилинади. 



5 

5.6. Апелляция бериш учун жамоадан 2 ёки ундан ортиқ вакилнинг АҲ олдига 
келиши, яқинлашиши, апелляция жараёнига аралишиши қатъиян ман этилади. 
Ушбу ҳолатлар аниқланиши билан жамоа апелляция бериш ҳуқуқидан мутлақо 
маҳрум этилади ва шу ҳолат юз бергунгача апелляция натижасида ҳисобланган 
очколари ҳам бекор қилинади. 
5.7. Апелляция махсус тайинланган АҲ томонидан кўриб чиқилади. Ушбу 
жараёнга бошқа шахсларнинг аралашиши тақиқланади. 
5.8. АҲ 5 нафар аъзо ва 1 нафар котибдан иборат бўлади. АҲ котиби овоз 
бериш ва муҳокамада қатнашиш ҳуқуқига эга эмас. У АҲ қарорининг 
расмийлаштирилишига ёрдам беради. 
5.9. АҲ очиқ овоз бериш йўли орқали қарор қабул қилади. Бунда оддий 
кўпчилик овоз қоидаси амал қилади. Яъни 5 кишидан 3 киши “ҳа”, 2 киши 
“йўқ” деб овоз берган бўлса, унда ўша жавоб қабул қилинади ёки аксинча. АҲ 
аъзолари бетараф қолиши мумкин эмас. 
5.10. Агар саволнинг нотўғрилиги учун апелляция тушмаган бўлса, унда АҲ 
саволни ўз ташаббуси билан ҳисобдан чиқариш ҳуқуқига эга эмас. 
5.11. Агар АҲ қарори натижасида нотўғри савол ҳисобдан чиқарилса, унда ўша 
савол учун барча жамоаларнинг очколари бекор қилинади ва ўша савол бўйича 
апелляциялар ҳам кўриб чиқилмайди. 
5.12. Жавобни тўғри деб ҳисоблаш бўйича апелляция келиб тушмаган бўлса 
ҳам, АҲ худди шу савол бўйича берилган бошқа апелляция натижасида 
жамоаларга очко ёзиши мумкин. Масалан, саволнинг тўғри жавоби “чистон”. 
Бир жамоа “шеърий топишмоқ” деган қабул қилинмаган жавоб вариантига 
апелляция берди. АҲ томонидан ушбу жавоб варианти тўғри дея қабул қилинди 
ва жамоага очко берилди. Бундай вазиятда апелляция берган ёки бермаганидан 
қатъи назар, “шеърий топишмоқ” вариантини ёзган барча жамоаларга очко 
тақдим этилади. 
5.13. Апелляцияни кўриб чиқиш жараёнида аниқлаштириш учун интернет 
воситалари ёки бошқа манбалардан фойдаланиш мумкин. 
 

VI. Ғолибларни тақдирлаш 
6.1. Интеллектуал турнирда иштирок этган барча жамоаларга махсус 
сертификатлар топширилади. 
6.2. Минтақавий саралаш босқичида ғолиб бўлган жамоаларга статуэткалар 
топширилади. 
6.3. Минтақавий саралаш босқичи орқали Республика босқичига йўлланмани 
қўлга киритган жамоа аъзолари дипломлар билан тақдирланади. 
6.4. Республика босқичида иккинчи ва учинчи ўринни қўлга киритган жамоалар 
қимматбаҳо ва эсдалик совғалари ҳамда дипломлар билан тақдирланади. 
6.5. Республика босқичида чемпион бўлган жамоага махсус кубок 
топширилади. 

6.6. Республика босқичида чемпион бўлган жамоанинг барча етти нафар аъзоси 
(талабалар) Италиянинг Турин шаҳрида ўтказиладиган ўқув семинарида 
иштирок этиш йўлланмасини қўлга киритади. Ушбу семинарда иштирок этиш 
билан боғлиқ барча харажатлар Халқаро меҳнат ташкилоти томонидан 
қопланади. 
 

VII. Ташкилий гуруҳ ва ҳисоб-комиссияси 
7.1. Турнирни савияли ўтказиш мақсадида ташкилий гуруҳ шакллантирилади. 
7.2. Ташкилий гуруҳга қуйидаги вазифалар юклатилади: 
- турнирни сифатли саволлар билан таъминлаш;  
- саволларнинг махфийлигини кафолатлаш; 
- турнирдаги форс-мажор ҳолатларини одилона баҳолаш; 
- турнир низомига бўйсунмаган жамоаларни қоида бўйича жазолаш ҳуқуқига 
эга бўлади. 
7.3. Турнирда жамоалар томонидан берилган жавоб вариантларини ҳисоблаш 
мақсадида ҳисоб-комиссияси ташкил этилади. 
7.4. Ҳисоб-комиссияси жамоа томонидан берилган жавоб вариантини аниқ 
жавобга тўғри ёки нотўғри эканлигини мустақил баҳолаб, жамоага очко бериш 
масаласини ҳал қилади ва турнир натижалари ҳисобини олиб боради. 
7.5. Ҳисоб-комиссиясининг қарори апелляция натижасида ўзгартирилиши 
мумкин. 
 

VIII. Якуний қоидалар 
8.1. Турнир давомида мазкур Низомда назарда тутилмаган ҳолатлар юз берса, 
бундай ҳолатлар ташкилий гуруҳ томонидан ижтимоий адолат нуқтаи 
назаридан ҳал этилади. 
8.2. Мазкур Низомга ўзгартириш ва қўшимчалар киритилиши мумкин. Бу 
ҳақида турнир бошлангунга қадар барча жамоалар огоҳлантирилиши керак. 

1-илова 
 

Олий таълим муассасалари 
талабалари ўртасида меҳнат 
ҳуқуқларини тарғиб этишга 
мўлжалланган “Заковат” 
интеллектуал ўйини доирасида 
«Талабалар кубоги-2018» турнири 
ташкилий гуруҳига 

 
А Р И З А 

 
«Талабалар кубоги-2018» турнирида ОТМ номи номидан қуйидаги 

таркибдаги жамоа иштирок этишини маълум қиламан: 
 
№ Ф.И.Ш. Ким сифатида 

қатнашади 
Факультет/босқичи 

(мураббий 
лавозими ва тел.) 

Туғилган 
йили 

1.   Жамоа сардори   
2.   Жамоа аъзоси   
3.   Жамоа аъзоси   
4.   Жамоа аъзоси   
5.   Жамоа аъзоси   
6.   Жамоа аъзоси   
7.   Жамоа аъзоси   
8.   Жамоа мураббийи  

 
Тел.:  

 

 
 

ОТМ ректори    Имзо    Ф.И.Ш. 

2-илова 
 

«Талабалар кубоги-2018» турнирининг минтақавий саралаш 
босқичини ўтказиш жадвали 

 
№ Ҳудудлар номи ОТМлар 

сони 
Жамоалар 

сони 
Талабалар 

сони Жойи ва санаси 
1.  Самарқанд 7 

17 119 Самарқанд шаҳри 
29 октябрь 

2.  Қашқадарё 3 
3.  Сурхондарё 5 
4.  Жиззах 2 
5.  Қорақалпоғистон 6 

15 105 Бухоро шаҳри 
31 октябрь 

6.  Бухоро 4 
7.  Навоий 2 
8.  Хоразм 3 
9.  Фарғона 6 

13 91 Фарғона шаҳри 
2 ноябрь 10.  Андижон 4 

11.  Наманган 3 
12.  Тошкент шаҳри 35 

40 280 Тошкент шаҳри 
4 ноябрь 13.  Тошкент вилояти 4 

14.  Сирдарё 1 
ЖАМИ 85 85 595 - 

 
Республика босқичи ноябрь ойида Тошкент шаҳрида ўтказилади. Аниқ санаси 

иштирокчиларга маълум қилинади. 

3-илова 
«Талабалар кубоги-2018» турнирининг минтақавий саралаш босқичида 

жамоаларнинг турнир ўтадиган шаҳарга келиб-кетиш жадвали 
 

№ Ҳудудлар номи ОТМ 
сони 

Иштирок-
чилар 
сони 

Жой ва 
сана Транспорт Меҳмонхона 

1.  Самарқанд 7 56 
Самарқанд 

шаҳри 
29 октябрь 

- - 
2.  Қашқадарё 3 24 Автобус 1 кеча 
3.  Сурхондарё 5 40 Автобус 1 кеча 
4.  Жиззах 2 16 Микроавтобус - 
5.  Қорақалпоғистон 6 48 

Бухоро 
шаҳри 

31 октябрь 

Автобус 1 кеча 
6.  Бухоро 4 32 - - 
7.  Навоий 2 16 Микроавтобус - 
8.  Хоразм 3 24 Автобус 1 кеча 
9.  Фарғона 6 48 Фарғона 

шаҳри 
2 ноябрь 

- - 
10.  Андижон 4 32 Автобус - 
11.  Наманган 3 24 Автобус - 
12.  Тошкент шаҳри 35 280 Тошкент 

шаҳри 
4 ноябрь 

- - 
13.  Тошкент вилояти 4 32 Микроавтобус - 
14.  Сирдарё 1 8 Микроавтобус - 

4-илова 
________________________________________________________ жамоасининг 

АПЕЛЛЯЦИЯ АРИЗАСИ 
 

1-апелляция  2-апелляция 
Тур рақами   Тур рақами  
Савол рақами   Савол рақами  
Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

 Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

Апелляция 
ҳайъати 
хулосаси 

o инобатга олинди 
 o рад қилинди 

 Апелляция 
ҳайъати 
хулосаси 

o инобатга олинди 
 o рад қилинди 

     
3-апелляция  4-апелляция 

Тур рақами   Тур рақами  
Савол рақами   Савол рақами  
Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

 Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

Апелляция 
ҳайъати 
хулосаси 

o инобатга олинди 
 o рад қилинди 

 Апелляция 
ҳайъати 
хулосаси 

o инобатга олинди 
 o рад қилинди 

     
5-апелляция  6-апелляция 

Тур рақами   Тур рақами  
Савол рақами   Савол рақами  
Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

 Апелляция 
мазмуни 

o жавобни тўғри деб 
ҳисоблаш o саволни нотўғри 
деб ҳисоблаш 

Апелляция 
ҳайъати 
хулосаси 

o инобатга олинди 
 o рад қилинди 

 Апелляция 
ҳайъати 
хулосаси 

o инобатга олинди 
 o рад қилинди 

 
 
Жамоа сардорининг Ф.И.Ш. ____________________________   ____________ 
                (имзо) 


